
Umsögn sveitarstjórnar Grýtubakkahrepps  
um mál nr. S-251/2025, Jöfnun atkvæðavægis – breyting á kosningalögum nr. 112/2021 

 
 

Sveitarstjórn Grýtubakkahrepps leggst gegn þeim áformum um jöfnun atkvæðvægis við 
kosningar til Alþingis, sem nú hafa verið kynnt í Samráðsgátt. 
 
Byggðastefna hefur um áratuga skeið verið rekin á Íslandi. Þó árangur sé kannski ekki til að 
hrópa húrra fyrir, er sú staðreynd að Alþingi gerir byggðaárætlanir og setur byggðastefnu, 
bein staðfesting á því að ójafnræði ríkir milli höfuðborgarsvæðis og landsbyggðar í ýmsum 
málum. Má þar nefna aðgengi að ýmissi opinberri þjónustu, s.s. í heilbrigðis- og 
menntamálum. Einnig að opinber stjórnsýsla, ráðuneyti og stofnanir, eru að meginhluta til á 
höfuðborgarsvæði. Í raun hafa íbúar metið ýmis réttindi og þjónustu meira en atkvæðavægi 
þegar kemur að vali á búsetu. Þar spila einnig sterkt inn í fjölbreyttir atvinnumöguleikar á 
höfuðborgarsvæði sem eru bein afleiðing af stefnu stjórnvalda um staðsetningu þjónustu og 
stjórnsýslu. 
 
Atkvæðavægi er með ýmsum hætti milli landa en almennt er misvægi eitthvert. Enda gjarna 
horft til landshluta ekki síður en einungis fólksfjölda á hverju svæði.  Nærtækt er að benda á 
hið stóra lýðræðisríki Bandaríkin, þar sem misvægi er margfallt miðað við Ísland. Það 
misvægi er þó almennt ekki nefnt þegar talað er um mannréttindabrot á þeim slóðum. 
 
Jöfnun atkvæðavægis að fullu ætti því fyrst að koma til álita þegar íbúar sitja við sama borð í 
flestum málum, eða að eðlilegt jafnvægi er að færast í búsetu um landið. 

